
Biz haqlıyıq, biz zəfər çalacağıq!

– Professor Pommier, 
Ermənistanın Azərbaycan 
ərazisində hərbi təxribatları 
nəticəsində Dağlıq Qarabağ 
münaqişəsi yenidən alovlan-
dı. Ermənistanın hərbi-siyasi 
hakimiyyətinin müharibəni 
genişləndirmə cəhdlərini nə ilə 
izah edərdiniz? 

– Nikol Paşinyan hakimiyyətə 
gələndə və Ermənistanda məxməri 
inqilab baş verəndə danışıqlar üçün 
yeni imkan yaratdığını düşünür-
dük. Ermənistanın “Qarabağ klanı” 
adlandırılan əvvəlki rəhbərliyinin 
hakimiyyətdən uzaqlaşdırılması-
nın danışıqlarda yeni bir mərhələ 
açdığına ümid edirdik. 1999-cu 
ilə qədər Ermənistan rəhbərliyini 
xarakterizə edən kompromis 
münasibət, aydın görünür ki, baş 
naziri hərəkətə gətirdi. Təəssüf 
ki, son iki ildə vəziyyət daha da 
pisləşdi və Paşinyan sərt millətçi 
ritorikaya əl atdı: “Qarabağ 
Ermənistandır” adlı bədnam ifadə, 
etnik ermənilərin işğal altındakı 
torpaqlara köçürülməsi, 2020-ci 
ilin iyul ayındakı hərbi təxribatlar, 
hücumlar və Ermənistan hərbi-
siyasi hakimiyyətinin bu qəbildən 
olan digər hərəkətləri artaraq 
müharibəyə səbəb oldu.

– Ermənistanın hərbi 
təcavüzü nəticəsində işğal 
edilmiş Azərbaycan ərazilərinin 
işğaldan azad olunmasına dair 
BMT-nin Təhlükəsizlik Şurası 
4 qətnamə qəbul edib. Bütün 
qətnamələrdə Təhlükəsizlik Şura-
sı Azərbaycan Respublikasının 
suverenliyini və ərazi bütövlüyü-

nü təsdiq edir, ərazi ələ keçirmək 
üçün zor tətbiq edilməsinin 
yolverilməzliyini qeyd edir. 
Azərbaycanın işğal edilmiş bütün 
torpaqlarından, ernəni silahlı 
qüvvələrinin dərhal, tamamilə və 
qeyd-şərtsiz çıxarılmasını, qaç-
qınların daimi yaşayış yerlərinə 
qaytarılmasını qətiyyətlə tələb 
edir. Hörmətli professor, sizcə 
BMT-nin Təhlükəsizlik Şurasının 
qətnamələri niyə bugünədək icra 
olunmur? 

– BMT-nin dörd qətnaməsi 
münaqişənin sülh yolu ilə həlli üçün 
çox vacibdir. Bunlar beynəlxalq 
birliyin fəaliyyəti üçün lazım olan ən 
yüksək qanuni çərçivəni müəyyən 
edir. BMT qətnaməsi beynəlxalq 
hüququn prinsip və qaydalarına 
əsaslanaraq, hüquqi və siyasi 
cəhətdən beynəlxalq birliyin ən 
yüksək və legitim iradəsini ehtiva 
edir. Əlbəttə həyata keçirmək, real-
laşdırmaq həmişə çətindir. BMT-nin 
bir çox qətnamələri hələ də icra 
olunmur. Bu vəziyyətdə vasitəçilik 
forumunun, ATƏT-in Minsk qru-
punun zəifliyi münaqişəni dalana 
gətirib çıxarıb.

– ATƏT-in Minsk qrupu-
nun səmərəsiz fəaliyyətinin 
və Təhlükəsizlik Şurasının 
qətnamələrinin yerinə yetirilmə 
mexanizminin yoxluğunun 
səbəbi nədir?

– Son 30 ildə beynəlxalq 
vasitəçiliyin köməyi ilə bir çox 
beynəlxalq böhran həll edildi. 
Məsələn, İsrail və Fələstin hələ 
də münaqişə vəziyyətindədir. 
Hərbi əməliyyatlarda da səhvlər 

var. 2001-ci ildən bəri ABŞ-ın 
Əfqanıstandakı iştirakı barədə 
düşünün. Minsk qrupunun 
fəaliyyətində gəldikdə, ötən 26 il 
ərzində müharibə edən tərəflər ara-
sında danışıqlar və güzəştə getmək 
üçün yaxşı məqamlar var idi. Ancaq 
yaxşı mərhələlər qısa zamanda 
yox oldu. İnanıram ki, məsuliyyətin 
bir hissəsi Rusiyaya yüklənməlidir, 
çünki o, mövcud vəziyyətdən ra-
zıdır və Ermənistanla sıx əlaqələri 
var.

– Ermənistanı qətnamələrin 
tələblərinə əməl etməyə məcbur 
etmək və Azərbaycan torpaqları-
nın işğaldan azad olunması üçün 
təcavüzkar Ermənistana qarşı 
beynəlxalq sanksiyalar tətbiq 
olunması labüddür, zəruridir. 
Sizin bu fikrə münasibətiniz? 

– Sanksiyalara inanmıram. 
İtaliya–mənim ölkəm faşist rejimi 
dövründə sanksiyalara məruz qaldı, 
çünki Mussolini beynəlxalq birliyin 
suveren üzvü olan Efiopiyanı işğal 
etmişdi. İraqlı Səddam Hüseyn 
1990-2003-cü illərdə sanksiya al-
tında idi. 2014-cü ildən bəri Rusiya 
Ukraynanın şərqindəki separatizmə 
dəstək verdiyi və Krımı Ukraynadan 
ayırdığı üçün sanksiyalara məruz 
qalıb. Bütün bu hallarda sanksi-
yalar nəticə vermədi. Ola bilsin 
ki, mülki şəxslər və müəssisələr 

müəyyən dərəcədə zərər 
görsünlər, lakin dövlət rəhbərliyi 
fəaliyyət istiqamətini dəyişməyib. 
Sanksiyalar sadəcə təsirsizdir. 
Beynəlxalq təzyiqlər fərqlidir. Mən 
hesab edirəm ki, Qərb ölkələri 
və cəmiyyətləri Ermənistana 
beynəlxalq hüquqa hörmət etmək 
və Azərbaycanla kompromis axtar-
maq üçün təzyiq göstərməlidirlər.

– Azərbaycanın mövqe-
yi tarixi həqiqətə, beynəlxalq 
hüquqa əsaslanır. Dünya 
ölkələri, beynəlxalq təşkilatlar 
Azərbaycanın ərazi bütövlüyünü 
tanıyır. Lakin işğalçı ilə işğala 
məruz qalan ölkəyə fərq qoyul-
mur. Bu ədalətsizliyin səbəbi 
nədir?

– Bu müharibə ziddiyyətlərlə 
doludur. Ermənistan özünü Dağlıq 
Qarabağ ermənilərinin müdafiəçisi 
kimi təqdim edir. Ermənistan 
qondarma Dağlıq Qarabağ Res-
publikası və ya Artsaxın qondarma 
varlığını tanımadı. Onlar yalnız 
“türklər”in “hücumuna” məruz 
qalan ermənilərə kömək etmək 
məcburiyyətində olduqlarını 
söyləyirlər. Bu, qəribə müharibənin 
paradokslarından və riyakarlıq-
larından biridir. Bu müharibədə 
Azərbaycan rəsmi olaraq, yalnız 
ölkəsinin ərazi bütövlüyünün 
bərpasında iştirak edir. Biz so-

sioloqlar olaraq dövlətlərdən və 
beynəlxalq təşkilatlardan daha 
sərbəstik və deyə bilərik: bəli, 
Ermənistan işğalçı dövlətdir. Bu, bir 
dəyər mühakiməsi deyil, sadəcə 
açıq bir faktdır, həqiqətdir.

– Ermənistan mülki əhalinin 
yaşadığı əraziləri – yaşayış bina-
larını, kəndləri, evləri, təsərrüfat 
sahələrini, mülki əhalini ağır 
artilleriyadan atəşə tutmaqla, 
müharibə dövründə qadağan 
olunmuş raketlərdən istifadə 
etməklə Cenevrə Konvensiyanı 
kobud şəkildə pozur. Diqqətinizə 

çatdırım ki, humanitar atəşkəs 
sazişindən sonra, Azərbaycanın 
ikinci böyük şəhəri Gəncənin 
mərkəzi hissəsində yerləşən 
çoxmənzilli yaşayış binaları, 
Ermənistan ordusu tərəfindən 
raket hücumu nəticəsində dar-
madağın edilib. 25 nəfər həlak 
olub, 100-ə yaxın yaralı var. 
Həlak olanların içərisində azyaşlı 
uşaqlar və qadınlar var. Raket 
Dağlıq Qarabağ bölgəsindən yox, 
məhz Ermənistan ərazisindən 
atılıb. Professor, bütün bu və 
digər çoxsaylı faktlar işğalçı 
Ermənistanın həm də terrorçu 
dövlət olmasını göstərmirmi? 

– Mülki şəxslərin ölümü ifadəsi 
çətin olan bir faciədir. Ancaq 
“terrorizm”, “soyqırımı”, “etnik 
təmizləmə”, “dini müharibə” kimi 
sözlərdən istifadə etsək, yalnız 
qütbləşmə əldə edəcəyik. Bir tərəf 
həmişə digərini terror fəaliyyətində 
günahlandıracaq. Düzgün mədəni 
yanaşma bu cür təxribat xarak-
terli sözlərdən (erməni tərəfinin 
geniş istifadə etdiyi) uzaqlaşıb və 
münaqişənin səbəblərinə və müm-
kün həll yollarına diqqət yetirmə 
ola bilər. Qərar beynəlxalq hüquqa 
əsaslanmalıdır və Azərbaycan 
düzgün mövqedədir. Onun hədsiz 

ritorikaya ehtiyacı yoxdur, çünki 
rasionallıq ölkənizin maraqları-
na daha yaxşı xidmət edir. Bu, o 
demək deyil ki, müharibə cinayətləri 
mühakimə olunmamalıdır. Birinin 
adını çəkmək olar –1992-ci il Xocalı 
qətliamının cinayətkarları hələ də 
azadlıqdadır.

– Bu gün regionda 
Azərbaycanın iştirakı olmadan 
heç bir siyasi, iqtisadi, enerji, 
nəqliyyat layihəsi həyata keçirilə 
bilməz. Azərbaycan Avropa 
İttifaqının energi təminatında 
mühüm rol oynayır. Yəni Av-

ropanın Azərbaycanla strateji 
əməkdaşlığı var, bu ölkədə ma-
raqları var. Belə olan halda, Av-
ropa niyə öz maraqlarına laqeyd 
qalır, Ermənistanın beynəlxalq 
hüquqa zidd olan mövqeyinə 
münasibət bildirmir, işğal etdiyi 
ərazilərdən çəkilməsi ilə bağlı 
bəyanat səsləndirmir? Əksinə 
çox vaxt işğalçı Ermənistana 
dəstək verirlər.

– Avropa yaxşı bilir ki, enerji 
təhlükəsizliyi və strateji tərəfdaşlıq 
Azərbaycanla yanaşıdır. İtali-
ya Azərbaycanla yalnız neft və 
qaz sahəsində deyil, həm də 
mədəniyyət, innovasiyalar, turizm, 
qeyri-neft sektoruna yatırımlar 
üzərində qurulmuş əla əlaqələrə 
malikdir. Azərbaycan diplomatiyası 
bu münasibətləri möhkəmləndirmək 
üçün yorulmadan və səmərəli 
çalışır. Lakin Avropa eyni zamanda 
zəifdir, məlumatı azdır və aydın si-
yasi mandatı yoxdur. Ümumiyyətlə, 
güclü erməni diasporuna görə 
Ermənistanın tərəfini tutan Fran-
sa istisna olmaqla, Qərb ölkələri 
kənarda qaldı. ABŞ prezidentliyinə 
namizəd Con Bayden açıq şəkildə 
bildirdi ki, Ermənistanın işğalı əbədi 
davam edə bilməz, xüsusilə də 
işğal edilmiş yeddi rayonda. Mən 

ümid edirəm ki, Qərbin, Avropanın 
və ya Amerikanın problemin həllinə 
müdaxilə etməsinin vaxtı çatıb.

– Dünyada beynəlxalq hüquq 
işləmir. 28 ildə BMT Təhlükəsizlik 
Şurasının qətnamələrinin icra 
olunmaması belə deməyə əsas 
verir, Ermənistan işğalçılıq 
siyasətini davam etdirir. 30 il 
keçsə də, Azərbaycan xalqı 
ərazisinin 20 faizinin işğal olun-
ması faktı ilə barışmır. Biz bütün 
vasitələrdən istifadə etməklə iş-
ğal olunmuş bütün torpaqlarımızı 
azad edəcəyik. Qafqaz regionu 

üzrə tanınmış tədqiqatçı alim 
kimi hadisələrin gələcək inkişafı-
nı necə görürsünüz? 

– Şübhəsiz ki, Azərbaycan ordu 
sarıdan qalib gəlir. Əgər proses 
qaldığı yerdən davam edərsə, 
Azərbaycan yaxın vaxtlarda Dağlıq 
Qarabağı və ona bitişik rayonları 
azad edəcəkdir. Siyasi cəhətdən 
atəşkəs uğursuz oldu və yeni bir 
dialoqa sadiqlik yavaşladı. Mən 
Minsk qrupunun 2007-2009-
cu illərdə qəbul etdiyi Madrid 
prinsiplərinin müsbət olduğuna çox 
əminəm. Azərbaycan bu prinsiplərə 
sadiq qaldı, lakin Ermənistan 
boykot etdi. Ermənistan fəlakətdən 
qaçmaq istəyirsə, həqiqətən çox 
əlverişli olan Madrid prinsiplərini 
dəstəkləməlidir. Faktiki olaraq, Dağ-
lıq Qarabağ yeddi rayondan ayrıdır, 
çünki bölgənin taleyi uzun bir ara 
mərhələdən sonra təxirə salınır. 
Düşünürəm ki, yeganə uyğun həll 
yolu BMT qətnamələrini Madrid 
prinsipləri çərçivəsində həyata 
keçirməkdir.

Müsahibəni qələmə aldı:  
Leyla RƏŞİD,  

İtaliyanın Beynəlxalq İqtisadi 
Siyasi İnstitutunun üzvü 

“Xalq qəzeti”

Müsahibimiz Roma Sapienza Universitetinin professoru, 
beynəlxalq əlaqələr üzrə tanınmış tədqiqatçı Daniel 
Pommier Vincellidir. 

Daniel Pommier Azərbaycan Xalq Cümhuriyyətinin 
xarici siyasət strategiyası sahəsində tədqiqat aparır. 
Onun Avropa arxivlərindəki sənədlər əsasında yazdığı 
“1918-1920-ci illərdə Azərbaycan” kitabında Azərbaycan 
Xalq Cümhuriyyətinin xarici siyasəti geniş təhlil olunur. 
O, həmçinin “Heydər Əliyev və müstəqil Azərbaycan” 
kitabının müəllifidir.

Professor Daniel Pommierlə müsahibəni oxucularımıza 
təqdim edirik. 

Daniel Pommier: Ermənistan işğalçı dövlətdir

İzmirdə çağdaş Türkiyə – Rusiya münasibətlərini müzakirə edən 
elmi məclisdə Qarabağ müharibəsinə də diqqət yetirilmişdir

 Elmi məclisin açılış 
mərasimində Egey Univer-
sitetinin prorektoru Mehmet 
Ersan, Türk Dünyası Araşdır-
maları İnstitutunun qurucusu 
Fikrət Türkmən, Türk–Rus 
Forumunun baş katibi, əski 
səfir Endər Arat, Türk Dünyası 
Araşdırmaları İnstitutunun 
müdiri Nadim Məcit, Sosial 
Elmlər İnstitutunun müdiri 
Mustafa Mutluər, Egey Univer-
sitetinin professoru, soyda-
şımız Aydın İbrahimov iştirak 
etmişlər. 

 Müzakirələrdə “Avra-
siyanın gələcəyində risklər 
və fürsətlər”, “Regional 
münaqişə və Türkiyə--Rusiya 
münasibətləri”, “Qlobal 
gərginliyin SSRİ-nin dağıl-
masından sonra Türkiyə–
Rusiya münasibətlərinə 
təsiri”, “Türkiyə–Rusiya 
münasibətlərinin inkişaf 
etməkdə olan proseslərə 
təsiri”, “Türkiyə–Rusiya 
münasibətləri və Türk dün-
yası”, “Türkiyə–Rusiya 
əlaqələri və beynəlxalq 
təşkilatlar”, “Türkiyə-Rusiya 
münasibətlərində  enerji 
amili”, “Türkiyə–Rusiya 

münasibətlərində təhlükəsizlik 
məsələləri”, “Türkiyə–Ru-
siya əlaqələrinin iqtisadi 
aspektləri”, “Türkiyə--Rusiya 
əlaqələrinin mədəni ölçüləri”, 
“Türkiyə– Rusiya əlaqələrinin 
sosial ölçüləri” kimi mövzu-
larda professorlar Aleksander 
Druzhinin, Aydın İbrahimov, 
Mustafa Mutluər, Asem Nau-
şabayeva Hekimoğlu, Çingiz 
Ismayılov, Kamil Səlimov, 
dosentlər Vəfa Qurban, Əli 
Əskər, Əfqan Baxşəliyev, Ar-
gun Başkan, Oğuzhan Ergün 
və başqaları məruzələrlə çıxış 
etmişlər. 

Natiqlər bildirmişlər ki, 
keçmiş Sovet İttifaqının 
dağılması ilə bitən ikiqütblü 
dünya düzəni yeni bir geo-
politik prosesin başlanğıcı 
oldu. Türkiyə bir tərəfdən 
SSRİ-nin dağılmasından 
sonra müstəqilliyini qazanmış 
türkdilli dövlətlərlə, başqa 
yöndən Rusiya Federasiya-
sı ilə yeni ikitərəfli əlaqələr 
qura bildi. Bununla yanaşı, 
bölgədəki sosial, iqtisadi və 
siyasi boşluqlar dünyanın 
qlobal güc mərkəzlərini də 
cəlb etdi. Təxminən, 30 ildir 
ki, davam edən bu mübarizə 

Rusiya ilə Türkiyə arasın-
dakı münasibətlərə də təsir 
etdi və hər iki tərəf qonşuluq 
münasibətini qorumağa çalı-
şır. Tərəflərin həyata keçirdiyi 
müvafiq siyasət isə bölgə 
üçün böyük önəm daşıyır.

Elmi müzakirələrə Bakı-
dan qoşulan “Xalq qəzeti”– 
nin əməkdaşı, müstəqillik 
illərində Azərbaycan–
Türkiyə münasibətlərini 
media müstəvisində tədqiq 
edən araşdırmaçı Namiq 
Əhmədovun “Türkiyə--Rusiya 
münasibətləri Azərbaycan 

mətbuatında” mövzusun-
da məruzəsi dinlənilmişdir. 
Azərbaycanlı tədqiqatçı-
jurnalistin məruzəsində və 
digər çıxışlarda Dağlıq Qara-
bağ münaqişəsinin həllində 
Türkiyə və Rusiyanın mövqe 
və səylərinin ortaq və fərqli 
məqamlarına ətraflı nəzər 
salınmış fikir mübadiləsi 
aparılmışdır.

Beynəlxalq simpozium iki 
gün davam etmişdir. 

Tahir AYDINOĞLU,  
“Xalq qəzeti” 

Türkiyənin İzmir şəhərindəki Egey 
Universitetində Türk Dünyası Araşdırmalar 
İnstitutunun təşkilatçılığı ilə onlayn formatda 
son dövrdə daha da aktuallaşan və həssaslaşan 
“Sovet sonrası Türkiyə--Rusiya münasibətləri” 
mövzusunda I Beynəlxalq Simpozium 
keçirilmişdir. Elmi məclisin müzakirələrində 
hazırda Azərbaycan dövlətinin gerçəkləşdirdiyi 
və beynəlxalq aləmin diqqət mərkəzində olan 
Qarabağ müharibəsinin hərbi-siyasi yolla həlli 
mövzusuna da nəzər salınmışdır.

AZƏRTAC xəbər verir ki, İsrailin 
9TV portalında dərc edilmiş məqalə 
bu mövzuya həsr olunub (bax: 
https://www.9tv.co.il/item/19398). 

Məqalədə qeyd edilir ki, raket 
zərbələri zamanı həlak olanlar ara-
sında Gəncənin yəhudi dini icması-
nın üzvləri də var. Gəncə yəhudiləri 
İsrail yəhudilərinə müraciət edərək 
onlar üçün, yəhudi icmasının və 
bütün dinc sakinlərin təhlükəsizliyi 
üçün dua etmələrini xahiş ediblər.

Gəncə yəhudi icmasının 
800-ə yaxın üzvü var. Baş ravvin 
Şneor Seqal şəhərin yəhudi 
icmasının üzvləri ilə görüşüb, 
ona həlak olmuş və yaralanmış 
sakinlər barədə məlumat veri-
lib, Gəncənin atəşə tutulması 
nəticəsində yaranmış çoxsaylı 
dağıntıları göstəriblər. Gəncənin 
bütöv məhəllələri – yaşayış evləri, 
məktəblər, inzibati binalar dağılıb. 
Baş ravvin Gəncəyə bu şəhərin 

yəhudi icmasını dəstəkləmək və 
ruhlandırmaq üçün gəlib. 

Azərbaycan aşkenazi 
yəhudilərinin baş ravvini deyib: 
“Raket zərbələri nəticəsində bütöv 
məhəllələrin dağılmasını görmək 
insanı dəhşətə gətirir. Şəhər 
sakinlərinin qorxuya düşməsi, 
aralarında uşaqların da çox olduğu 
ölənlər və yaralananlar barədə 
eşidəndə insanın qəlbi qana dönür. 
Mənə söylədilər ki, bəzən uşaqlar 
gecə vaxtı qışqıraraq yuxudan oya-

nırlar. Dinc əhaliyə məqsədyönlü 
şəkildə, vəhşicəsinə hücum 
edilməsini heç cür başa düşmək 
olmur”. 

Seqal həlak olanların ruhu-
nun şad olması və yaralananla-
rın tezliklə sağalması üçün dua 
edəcəyini bildirib. Xatırladaq ki, 
oktyabrın 4-də, Gəncənin birinci 
dəfə atəşə tutulması nəticəsində 
35 nəfər, o cümlədən uşaqlar 
yaralanıb, şəhərin yəhudi icma-
sının fəallarından biri həlak olub. 

O vaxt şəhərin yəhudi icması 
bəyanatla çıxış edərək bildirmiş-
di ki, Gəncənin yəhudi icması 
Ermənistan tərəfindən Azərbaycana 
qarşı törədilən hərbi təcavüz 
və təxribat aktlarını qətiyyətlə 
pisləyir. Gəncənin yəhudi icma-
sının bəyanatında göstərilirdi ki, 
dinc sakinlərin atəşə tutulması 
beynəlxalq hüququn bütün norma-
larına ziddir və müharibə cinayətinə 
bərabərdir. O vaxtdan bəri erməni 
silahlı qüvvələri Gəncənin yaşa-

yış evlərinə və məktəb binalarına 
yenidən raket zərbələri endirib. 

Oktyabrın 17-də Gəncənin so-
nuncu dəfə raket atəşinə tutulması 
zamanı 13 sakin qətlə yetirilib, 50-
dən çox adam yaralanıb, onlarca 
bina dağıdılıb. Gəncə yəhudiləri 
dünya birliyinin bu məsələyə 
müdaxilə etməsini və heç bir hərbi 
hədəfin olmadığı şəhərin yaşayış 
məhəllələrinin atəşə tutulmasına 
son qoymağı tələb edirlər. 

Gəncə yəhudi icmasının fəalları 

İsrail yəhudilərinə müraciət ediblər. 
Müraciətdə deyilir: “Biz dua edəndə 
üzümüzü Yerusəlim tərəfə çeviririk, 
ayaqlarımız isə Azərbaycan torpa-
ğında olur. Azərbaycan xalqının öz 
torpaqlarını işğaldan azad etmək 
uğrunda ədalətli mübarizəsində 
ona qələbə arzu edir və Gəncədə, 
Azərbaycanda və İsraildə xal-
qımızın təhlükəsizliyi üçün dua 
edirik. Sizdən xahiş edirik, bu ağır 
günlərdə siz də bizim üçün dua 
edin”. 

Azərbaycan aşkenazi yəhudilərinin baş ravvini Şneor Seqal Gəncə şəhərinə səfər edib. 
Gəncənin yəhudi icmasında baş ravvinə bildiriblər ki, Azərbaycanın ikinci ən böyük 
şəhəri olan Gəncə Ermənistan silahlı qüvvələri tərəfindən atəşə tutulur. Döyüş zo-

nasından uzaqda yerləşməsinə baxmayaraq Gəncə dəfələrlə raket zərbələrinə məruz qalıb. 
Özü də bu atəşlərin qurbanları dinc sakinlər olur. 

Türk Şurasının baş katibi  
Ermənistan ordusunun Gəncədə 
törətdiyi barbarlığın şahidi olub 

Türk Şurasının baş katibi Bağdad Amreyev 
Ermənistan silahlı qüvvələrinin cəbhə zonasından 
kənarda yerləşən, Azərbaycan Respublikasının ikinci 
böyük şəhəri Gəncənin mərkəzi hissəsini raket atəşinə 
tutması nəticəsində dağılan evlərə baxıb.

AZƏRTAC-ın bölgəyə 
ezam olunmuş müxbiri 
xəbər verir ki, baş katib 
sentyabrın 27-də mülki 
əhaliyə qarşı hərbi təxribata 
əl atan Ermənistan silahlı 
qüvvələrinin Azərbaycan 
əhalisinin sıx yaşadığı 
məntəqələri, infrastrukturu, 
mülki obyektləri, o cümlədən 
fərdi və çoxmənzilli yaşayış 
binalarını, təsərrüfatları ağır 
artilleriya qurğularından və 
raketlərdən intensiv atəşə 
tutaraq mülki obyektlərə 
ciddi ziyan vurması barədə 
məlumatlandırılıb.

Qeyd edilib ki, okt-
yabrın 11-də düşmənin 
məqsədli şəkildə Gəncənin 
mərkəzi hissəsində yerləşən 
çoxmənzilli yaşayış binalarını 
ağır artilleriyadan – SCUD 
raketlərindən atəşə tutma-
sı nəticəsində 5-i qadın 

olmaqla, 10 nəfər həlak 
olub. Həmçinin 10-u qadın, 
9-u azyaşlı olmaqla, 40-dək 
insan yaralanıb. Ondan 
artıq çoxmənzilli binaya və 
100-dən çox müxtəlif təyinatlı 
obyektə ziyan dəyib.

Ermənistan silahlı 
qüvvələri həmin hadisədən 

bir həftə sonra, oktyabrın 17-
də gecə saat 1 radələrində 
də Gəncənin mərkəzi 
hissəsini raket atəşinə tutub. 
Nəticədə 13 nəfər həlak olub, 
45-dən çox dinc sakin yara-

lanıb, çoxsaylı mülki infrast-
ruktur obyektlərinə, nəqliyyat 
vasitələrinə külli miqdarda 
zərər vurulub.

Türk Şurasının baş katibi 
dağılan evlərə, infrastruktur 
obyektlərinə baxıb, erməni 
barbarlığının izləri ilə tanış 
olub.

İsrail saytı: “Azərbaycan yəhudiləri İsrail 
yəhudilərindən onlar üçün dua etmələrini xahiş ediblər” 

